
Forslaget til transportplan for Vestlandet sendes på høyring med frist 20.12.2006.

Saksutredning:

TRANSPORTPLAN FOR VESTLANDET 

Trykte vedlegg: Rapporten ”Transportplan for Vestlandet”



Utrykte vedlegg:


1.  Bakgrunn

Utgangspunkt

Vestlandet er eitt av dei mest ressursrike områda i Europa og ei drivkraft i norsk eksport og verdiskaping. Driftige verksemder og innbyggjarar er viktig for norsk økonomi, no og i framtida.  I ein global økonomi med stadig aukande krav til effektive transportar av menneske og gods, er det ei høgt prioritert nasjonal oppgåve å sikre ei vesentleg betra transportutvikling på Vestlandet.. Samanknyting av bu- og arbeidsmarknadsregionane langs kysten er heilt avgjerande for utvikling.

Rammer for arbeidet

Med bakgrunn i dette har Vestlandsrådet bedt om å få laga ein samla Transportplan for Vestlandet. Rammene gitt for planarbeidet er at:

Transportplanen for Vestlandet skal være på eit overordna og strategisk nivå og være eit grunnlagsdokument og innspel til det sentrale NTP-arbeidet.  Planen skal gje Vestlandsrådet eit fundament for rådet sitt samferdselspolitiske arbeid.

I tillegg til persontransport, skal framkomst for næringslivet være eit hovedfokus i arbeidet.  Manglane i det totale transportsystemet for næringstransporten skal synleggjerast (vegnett, bane, hamner og koplingen mellom desse) som grunnlag for å få fram eit prioriteringsgrunnlag. 

Planen skal ta utgangspunkt i Vestlandet i et nasjonalt og globalt perspektiv med fokus på landsdelen sine særtrekk og medvirkning til nasjonal verdiskaping.  
Planforslaget er no ferdig og legges fram til handsaming i Vestlandsrådet

2.  Saksopplysningar

Planforslaget

Transportplan for Vestlandet trekkjer opp Vestlandsrådet sine mål og strategiar for ei framtidsretta transportutvikling for Vestlandet og Noreg.  Planen omhandlar følgjande område:  

· Vegsektoren, med Kyststamvegen, aust-vest-sambanda, øvrig vegnett, rassikring, og ferjedrift

· Jernbane

· Sjøtransport

· Luftfart

· Regional kollektivtransport

· Byområde

· Finansiering og organisering 
Dei ulike kapitlene i planen er avslutta med eit forslag til mål og strategiar.

Undervegs i planarbeidet er det arrangert tre møter med referansegruppa for planarbeidet.

Planen omhandlar eit stort fagområde der administrasjonen i dei fire fylka har greidd å finne omforente prioriteringar med eit unntak under kapittelet om sjøtransport. Problemstillinga gjeld utanrikstrafikken. Her har Sogn og Fjordane ei anna vurdering enn dei tre andre fylka. Dette er gjort klart gjennom ein fotnote i plandokumentet.

Framdrift

Planforslaget vert hermed lagt fram for Vestlandsrådet. Etter handsaming i Vestlandsrådet  vert planen sendt ut på høyring til dei involverte fylka, storbyane, regionråd, transportetatane på statleg nivå og relevante interesseorganisasjonar som til dømes NHO, LO og Transportbrukernes Fellesorganisasjon. Dei enkelte fylkeskommunane i Vestlandsrådet får ansvar for å kontakta høyringsinstansane i sine fylke. Rogaland som leiarfylke får òg ansvar for kontakten mot sentral myndighetar og instansar som dekkjer fleire fylke. Etter høyringa vert planen slutthandsama på Vestlands-rådet sitt første møte på nyåret i 2007. 

Administrasjonen vil no parallelt starta eit arbeid med ein oppdatert/revidert Vest E39. Målsettinga er å legge denne fram til handsaming på Vestlandsrådet sitt første møte på nyåret i 2007. Ein revidert VestE39 vil bli et vedlegg til transportplanen fordi transportplanen er på eit noko meir strategisk nivå.

Videre planlagt framdrift er altså:

Aktivitet:







Tid:

Handsaming av planforslag i Vestlandsrådet:


September 2006  

Høring av planforslaget





September-Desember 2006   

Slutthandsaming av planen i Vestlandsrådet



Februar 2007 
Forslaget til framdrift tilseier at det bør være godt mogleg å kome i inngrep med den sentrale prosessen for Nasjonal Transportplan 2010-2019. 
3. Fylkesrådmannen sine vurderingar og konklusjon

Fylkesrådmannen er godt nøgd med at fylka i fellesskap har fått fram eit planforslag som tar opp i seg dei transportutfordringane Vestlandet har. Med bakgrunn i dette tilrår fylkesrådmannen at planforslaget sendes på høyring.
Forslag til vedtak:

Forslaget til transportplan for Vestlandet sendes på høyring med frist 20.12.2006.
Liv Fredriksen

fylkesrådmann

